
Ո Ր Ո Շ ՈՒ Մ
«22»   հունիսի  2022 թվականի N   105-Ա 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ԱՎԱԳԱՆՈՒ 2012 ԹՎԱԿԱՆԻ ՆՈՅԵՄԲԵՐԻ 22-Ի N 169-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ, ԳՅՈՒՄՐՈՒ ՀԱՄԱՅՆՔԱՊԵՏԱՐԱՆԻ ԱՇԽԱՏԱԿԱԶՄԻ ԿԱՌՈՒՑՎԱԾՔԸ, ԱՇԽԱՏՈՂՆԵՐԻ ՔԱՆԱԿԸ, ՀԱՍՏԻՔԱՑՈՒՑԱԿԸ, ՊԱՇՏՈՆԱՅԻՆ ԴՐՈՒՅՔԱՉԱՓԵՐԸ ՀԱՍՏԱՏԵԼՈՒ, ԳՅՈՒՄՐԻ ՀԱՄԱՅՆՔԻ ԱՎԱԳԱՆՈՒ 2022 ԹՎԱԿԱՆԻ ՄԱՅԻՍԻ 11-Ի N 80-Ա ՈՐՈՇՈՒՄՆ  ՈՒԺԸ ԿՈՐՑՐԱԾ 

ՃԱՆԱՉԵԼՈՒ ՄԱՍԻՆ

    Ելնելով Հայաստանի Հանրապետության Շիրակի մարզի Գյումրու համայնքապետարանում աշխատանքներն ավելի արդյունավետ կազմակերպելու անհրաժեշտությունից, ղեկավարվելով «Տեղական ինքնակառավարման մասին» օրենքի 18-րդ հոդվածի 1-ին մասի 28-րդ կետի, «Նորմատիվ իրավական ակտերի մասին» օրենքի    33-րդ հոդվածի 1-ին մասի 3-րդ կետի, 34-րդ հոդվածի 1-ին, 2-րդ մասերի,  36-րդ հոդվածի 1-ին մասի 1-ին կետի, 37-րդ հոդվածի 1-ին մասի դրույթներով՝ Գյումրի համայնքի ավագանին որոշում է.

1. Հայաստանի Հանրապետության Շիրակի մարզի Գյումրի համայնքի ավագանու (այսուհետ՝ ավագանի) 2012 թվականի նոյեմբերի 22-ի ««Հայաստանի Հանրապետության Շիրակի մարզի Գյումրու քաղաքապետարանի աշխատակազմ» համայնքային կառավարչական հիմնարկ ստեղծելու, «Հայաստանի Հանրապետության Շիրակի մարզի Գյումրու քաղաքապետարանի աշխատակազմ» համայնքային կառավարչական հիմնարկի կանոնադրությունը և աշխատակազմի կառուցվածքը հաստատելու մասին» N 169-Ն որոշման 3-րդ կետով հաստատված N 2 հավելվածը շարադրել նոր խմբագրությամբ՝ համաձայն N 1 հավելվածի:

2. Հաստատել Հայաստանի Հանրապետության Շիրակի մարզի Գյումրու համայնքապետարանի աշխատակազմի աշխատողների քանակը, հաստիքացուցակը և պաշտոնային դրույքաչափերը՝ համաձայն N 2 հավելվածի:

3. Դիմել Հայաստանի Հանրապետության կառավարության լիազորած պետական կառավարման մարմնին՝ Գյումրու համայնքապետարանի աշխատակազմի համայնքային ծառայության պաշտոնների անվանացանկում համապատասխան փոփոխություններ կատարելու խնդրանքով` համաձայն N 3 հավելվածի:

4. Ուժը կորցրած ճանաչել ավագանու 2022 թվականի մայիսի 11-ի «Հայաստանի Հանրապետության Շիրակի մարզի Գյումրի համայնքապետարանի աշխատողների քանակը, հաստիքացուցակը, պաշտոնային դրույքաչափերը հաստատելու և Գյումրի համայնքի ավագանու 2021 թվականի դեկտեմբերի 27-ի N 280-Ա որոշումն ուժը կորցրած ճանաչելու մասին» N 80-Ա որոշումը:

5. Սույն որոշումը համայնքային ծառայողների մասով ուժի մեջ է մտնում Գյումրու համայնքապետարանի աշխատակազմի համայնքային ծառայության պաշտոնների անվանացանկում համապատասխան փոփոխություններ կատարելու մասին Հայաստանի Հանրապետության կառավարության լիազորած պետական կառավարման մարմնի կողմից ընդունվելիք իրավական ակտն ուժի մեջ մտնելու պահից, իսկ համայնքային քաղաքական, վարչական, հայեցողական պաշտոնների, տեխնիկական սպասարկման և քաղաքացիական աշխատանք իրականացնող անձնակազմերի աշխատողների մասով` 2022 թվականի հուլիսի  01-ից:
       Հայաստանի Հանրապետության Շիրակի մարզի Գյումրի համայնքի ավագանի
       Կողմ (16)                                  Դեմ (1)                           Ձեռնպահ (4)
	Վ.Սամսոնյան           

Գ.Մելիքյան   
Տ.Հովհաննիսյան 
Ն.Պողոսյան   
Գ.Պասկևիչյան
Ս.Հովհաննիսյան
Հ.Ասատրյան
                 Ա.Պապիկյան 
                Հ.Նիկողոսյան
                Ք.Հարությունյան 
                Ն.Ղազարյան
Զ.Միքայելյան                        Ե.Խանամիրյան

Լ.Մուրադյան 
Կ.Մալխասյան

Կ.Ասատրյան 
	Ա.Բաղդասարյան                        Ս.Ադամյան 
                                                   Կ.Սոսյան                                        
                                   Ն.Միրզոյան

                                   Հ.Մարգարյան




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ

ՄԱՐԶԻ ԳՅՈՒՄՐԻ ՀԱՄԱՅՆՔԻ ՂԵԿԱՎԱՐ՝

                                   ՎԱՐԴԳԵՍ  ՍԱՄՍՈՆՅԱՆ
ԻՍԿԱԿԱՆԻՀԵՏ ՃԻՇՏ է՝  

ԱՇԽԱՏԱԿԱԶՄԻ ՔԱՐՏՈՒՂԱՐ՝                                                                        ԿԱՐԵՆ ԲԱԴԱԼՅԱՆ  
ք. Գյումրի

«22» հունիսի  2022 թվական    
